
	1․1-ին ենթակետը շարադրել հետևյալ խմբագրությամբ․ 
«5․1․ Ատեստավորմանը կարող է մասնակցել նաև «Հանրակրթության մասին» օրենքի 26-րդ հոդվածի 1-ին և 2-րդ մասերի (բացառությամբ 2-րդ մասի 3-րդ կետի) պահանջներին համապատասխանող և սույն կարգի             9-րդ և 13-րդ կետերով սահմանված առարկաների մասնագիտական կրթություն ունեցող ուսուցիչ չաշխատող անձը, և սույն կարգի 76-րդ կետի 1-ին, 2-րդ, 3-րդ ենթակետերով սահմանված արդյունք ցուցաբերելու դեպքում օգտվել դրույքաչափի փոփոխության և հավելավճարի տրամադրման, իսկ սույն կարգի 76-րդ կետի 4-րդ ենթակետով սահմանված արդյունք ցուցաբերելու դեպքում՝ միայն դրույքաչափի փոփոխություն իրավունքից։»։
	
	Ընդունվել է:

	2․ 3-րդ ենթակետը շարադրել հետևյալ խմբագրությամբ․ 
«9-րդ կետում՝
ա․ «Գերմաներեն,» բառից հետո հանել «Հայոց եկեղեցու պատմություն, «Ինֆորմատիկա» (տարրական դասարանից սկսած՝» բառերը և փակագիծը.
բ․ ««Շախմատ» առարկաների ուսուցիչների,» բառերից հետո լրացնել «դասվարների,» բառը «ինչպես նաև «Ասորերեն լեզու», «Եզդիերեն», «Մայրենի լեզու (քրդերեն)» առարկաների ուսուցիչների» բառերից հետո «դասվարների և խմբակավարների» բառերը հանել։
	
	Չի ընդունվել, խախտվում է կամավոր ատեստավորմանը դիմելու հնարավորություն ունեցող շահառուների խմբին առաջարկվող կարգավորմամբ սահմանված տրամաբանությունը:

	3․ 6-րդ ենթակետը շարադրել հետևյալ խմբագրությամբ. 
[bookmark: _Hlk192968673][bookmark: _Hlk192968735]«Կարգի 22-րդ կետը շարադրել հետևյալ խմբագրությամբ․ «2025 թվականի նոյեմբերի 1-ից հետո կամավոր ատեստավորման հայտը ներկայացվում է էլեկտրոնային եղանակով՝ «Կրթական տեխնոլոգիաների ազգային կենտրոն» (ԿՏԱԿ) պետական ոչ առևտրային կազմակերպության կողմից վարվող կրթության կառավարման տեղեկատվական համակարգում այդ նպատակով ձևավորված հարթակում: Հայտերի ներկայացման վերջնաժամկետը լրանալուց հետո ինքնաշխատ եղանակով ձևավորվում են հայտ ներկայացրած ուսուցիչների ցուցակները: Ատեստավորման նպատակով հայտ ներկայացրած մասնակիցների՝ ինքնաշխատ եղանակով ձևավորված ցուցակները հասանելի են նաև ԳԹԿ-ին։»։
	
	 Ընդունվել է:

	[bookmark: _Hlk192968986]4․7-րդ ենթակետում «էլեկտրոնային թեստավորման այն դեպքի» բառերը փոխարինել «էլեկտրոնային թեստավորման ժամանակ ի հայտ եկած այն դեպքի» բառերով։
	
	 Ընդունվել է:

	[bookmark: _Hlk192969093][bookmark: _Hlk192969130]5․9-րդ ենթակետում «Տեխնիկական բնույթի խնդրի» բառերից առաջ լրացնել «Թեստի կամ համակարգչի» բառերը, «բողոքը» բառից հետո լրացնել «ստանալուց հետո» բառերը։ 
	
	 Ընդունվել է:

	[bookmark: _Hlk192969181]6․9-րդ և 12-րդ ենթակետերում «բովանդակությամբ» բառը փոխարինել «խմբագրությամբ» բառով։
	
	 Ընդունվել է:

	[bookmark: _Hlk192969360]7․13-րդ ենթակետում «77-րդ կետը լրացնել նոր՝ 77.2-ին ենթակետով՝ հետևյալ բովանդակությամբ.» բառերը փոխարինել «77․1-ին կետից հետո լրացնել նոր 77․2 կետով հետևյալ բովանդակությամբ» բառերով։
	
	 Ընդունվել է:

	[bookmark: _Hlk191636435][bookmark: _Hlk192969475]8․ 16-րդ ենթակետում  «79-րդ կետը լրացնել նոր՝ 79.1-ին ենթակետով՝ հետևյալ բովանդակությամբ.» բառերը փոխարինել «79-րդ կետից հետո լրացնել նոր՝ 79.1-ին կետով՝ հետևյալ բովանդակությամբ.» բառերով։
	
	 Ընդունվել է:

	· [bookmark: _Hlk191567535]Հայաստանի Հանրապետության կառավարության 2022 թվականի ապրիլի 28-ի «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» № 596-Ն որոշման 1-ին կետում «կարգը» բառից հետո լրացնել «(այսուհետ նաև՝ կարգ)» բառերը և «()» կետադրական նշանները:
	
	 Ընդունվել է:

	· Կարգի 20-րդ կետի՝
ա) 2-րդ ենթակետում «հաստատության» բառից հետո լրացնել «անվանումը, ենթակայությունը և» բառերը, 
[bookmark: _Hlk191568348]բ) 4-րդ ենթակետում «անձը հաստատող փաստաթղթի սերիան և համարը» բառերից հետո  հանել «․» կետադրական նշանը և լրացնել «հանրային ծառայության համարանիշը.» բառերը և կետադրական նշանը։
	
	Չի ընդունվել, գործող ուսուցչի դեպքում երևում է:

 
Չի ընդունվել, գործող ուսուցչի դեպքում առկա է:

	· Կարգի 6-րդ կետը շարադրել հետևյալ խմբագրությամբ․ 
«6․Ոչ պետական ուսումնական հաստատության ուսուցիչը կարող է մասնակցել կամավոր ատեստավորման գործընթացին։ Սույն կարգի 76-րդ կետի 1-ին, 2-րդ, 3-րդ և 4-րդ ենթակետերով սահմանված արդյունք ցուցաբերելու դեպքում դրույքաչափը չի փոխվում, իսկ հավելավճարը հաշվարկվում է արդեն գործող դրույքաչափի նկատմամբ։ Եթե դրույքաչափը գերազանցում է 200․000 դրամը, ապա հավելավճարը հաշվարկվում է միայն 200․000 դրամի նկատմամբ։ Հավելավճարի տրամադրումն իրականացվում է պետական բյուջեի միջոցների հաշվին»։
	
	Չի ընդունվել, ֆինանսական ծանրաբեռնվածություն կառաջացնի պետական միջոցների առումով: Հարցը կքննարկվի ավելի ուշ:

	· Կարգի 20․1-ին  կետի 5-րդ ենթակետում «հանրային ծառայության համարանիշը» բառերից հետո  հանել «․» կետադրական նշանը և լրացնել «անձը հաստատող փաստաթղթի սերիան և համարը.» բառերը և կետադրական նշանը։
	
	 Չի ընդունվել։Դրանք նույնական են և եղած տվյալներն անձի նույնականացման համար բավարար են:

	· Կարգի 13-րդ կետում սահմանված է․ «Ուսումնական հաստատությունում նախարարության կողմից երաշխավորված դպրոցական բաղադրիչով առարկաներ դասավանդող ուսուցիչը կարող է ատեստավորվել տվյալ բնագավառի՝ ատեստավորման ցանկում ընդգրկված առարկաներից որևէ մեկով՝ իր ընտրությամբ:» Անհրաժեշտ է նախապես սահմանել երաշխավորված առարկայացանկի առարկաները որ բնագավառների մեջ են ընդգրկված։
	
	 Չի ընդունվել։ Կարգը չի սահմանելու՝ հաշվի առնելով, որ ուսուցիչը դասավանդում է առարկա և ինքը լավ գիտի, թե տվյալ առարկան որ բնագավառին է համապատասխանում։

	· Կարգի 14-րդ կետի 1-ին ենթակետը հանել։
	
	 Չի ընդունվել։

	· Կարգի 31-րդ և 71-րդ կետերում «26-րդ» թիվը փոխարինել                  «25-րդ» թվով։
	
	 Ընդունվել է:

	· Կարգի 33․3-րդ կետում «47-50-րդ» թվերը փոխարինել «47,         49-50» թվերով։
	
	 Ընդունվել է:

	· Կարգի 33․7-րդ, 49-րդ կետերում «քննասենյակ» բառը փոխարինել «ատեստավորման սենյակ» բառերով՝ ըստ համապատասխան հոլովաձևի։
	
	 Ընդունվել է:

	· Կարգի 64-րդ և 68-րդ կետերում «ատեստավորումը կազմակերպած կառույցը» բառերը փոխարինել «ԳԹԿ» բառի համապատասխան հոլովաձևով։
	
	 Ընդունվել է:

	· Կարգի 64-րդ կետում լրացնել «Հանձնաժողովն իրավազոր է, եթե որոշման կայացմանը մասնակցում են հանձնաժողովի 4 անդամներ։» նախադասությունը։
	
	 Ընդունվել է:

	· Կարգի 65-րդ կետում «ձայների պարզ մեծամասնությամբ» բառերից առաջ լրացնել «հանձնաժողովի անդամների» բառերը։
	
	 Ընդունվել է:

	· Կարգի 68-րդ կետում «գործընթացի ավարտից» բառերից հետո «և ամփոփումից» բառերը հանել։
	
	 Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԴԽ/15.2/7696-2025
07.03.2025

	«Հայաստանի Հանրապետության կառավարության 2022 թվականի ապրիլի 28-ի N 596-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և առարկություն չունի:
	
	

	ՀՀ ֆինանսների նախարարություն
	
	01/34-3/5256-2025
10.03.2025

	«Հայաստանի Հանրապետության կառավարության 2022 թվականի ապրիլի 28-ի N596-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	
	

	[bookmark: _Hlk197029705]Երևանի քաղաքապետարան
	
	01/26628-25
12.03.2025

	1. Նախագծի 1-ին կետի 1-ին ենթակետով առաջարկվում է Հայաստանի Հանրապետության կառավարության 2022 թվականի ապրիլի 28-ի                      N 596-Ն որոշման հավելվածի (այսուհետ՝ Հավելված) 5.1-ին կետում «սույն կարգի 76-րդ կետի 1-ին, 2-րդ, 3-րդ» բառերը փոխարինել «սույն կարգի 76-րդ կետի 1-ին, 2-րդ, 3-րդ և 4-րդ» բառերով՝ արդյունքում նախատեսելով, որ ատեստավորմանը կարող է մասնակցել նաև «Հանրակրթության մասին» օրենքի 26-րդ հոդվածի 1-ին և 2-րդ մասերի (բացառությամբ 2-րդ մասի 3-րդ կետի) պահանջներին համապատասխանող և նույն կարգի 9-րդ և 13-րդ կետերով սահմանված առարկաների մասնագիտական կրթություն ունեցող ուսուցիչ չաշխատող անձը, և նույն կարգի 76-րդ կետի 1-ին, 2-րդ, 3-րդ և 4-րդ ենթակետերով սահմանված արդյունք ցուցաբերելու դեպքում օգտվել դրույքաչափի փոփոխության և հավելավճարի տրամադրման իրավունքից՝ աշխատանքի ընդունվելու օրվանից: Նույն կարգի 5-րդ և 5.1-ին կետերով սահմանված անձանց համար հավելավճարի տրամադրման հնգամյա ժամկետը հաշվարկվում է ատեստավորումից սկսած:	
	Այս առումով հայտնում ենք, որ նույն հավելվածի 5-րդ կետի համաձայն՝ մինչև երեք տարեկան երեխայի խնամքի համար արձակուրդում գտնվող ուսուցիչը կարող է մասնակցել ատեստավորմանը և նույն կարգի 76-րդ կետի 1-4-րդ ենթակետերով սահմանված արդյունք ցուցաբերելու դեպքում օգտվել դրույքաչափի փոփոխության և 1-3-րդ ենթակետերով սահմանված դեպքերում՝ նաև հավելավճարի տրամադրման իրավունքից՝ արձակուրդից վերադառնալուց հետո:
	Նույն Հավելվածի 70-րդ կետի համաձայն՝ նույն կարգի 76-րդ կետի 1-ին, 2-րդ, 3-րդ և 4-րդ ենթակետերով սահմանված արդյունք ցուցաբերած ուսուցիչների դրույքաչափը փոխվում է՝ սահմանվելով 200.000 դրամ՝ մեկ դրույք զբաղվածության համար, նույն կարգի 76-րդ կետի 1-ին, 2-րդ և 3-րդ ենթակետերի դեպքում այդ դրույքաչափի նկատմամբ հաշվարկվում է համապատասխան չափով հավելավճարը: Սույն կետով սահմանված դրույքաչափը նվազեցման ենթակա չէ:
	Հավելվածի 73-րդ կետի համաձայն՝ ատեստավորումն անցած ուսուցիչներին (այդ թվում՝ հեռավար ուսուցում իրականացնող) հավելավճար տրվում է 76-րդ կետի 1-3-րդ ենթակետերով սահմանված դեպքերում` 5 տարի ժամկետով։
	Հավելվածի 76-րդ կետի 4-րդ ենթակետի համաձայն՝  ատեստավորման արդյունքում`
60-69 տոկոս արդյունք ցուցաբերած ուսուցիչները համարվում են ատեստավորված, դրույքաչափը փոխվում է նույն կարգի 70-րդ կետի համաձայն` առանց հավելավճարի տրամադրման:
	Նկատի ունենալով վերոգրյալը՝ հայտնում ենք, որ Նախագծի 1-ին կետի 1-ին ենթակետով առաջարկվող փոփոխությունը հակասում է նույն հավելվածում նախատեսված կարգավորումներին:
	
	 Ընդունվել է:

	2. Նախագծի 1-ին կետի 6-րդ ենթակետով առաջարկվում է նախատեսել, որ 2025 թվականի նոյեմբերի 1-ից հետո կամավոր ատեստավորման հայտը ներկայացվելու է էլեկտրոնային եղանակով՝ կրթության կառավարման տեղեկատվական համակարգում այդ նպատակով ձևավորված հարթակում, մինչդեռ, այս առումով հարկ է նկատի ունենալ, որ նույն հավելվածի 19-րդ և 20.1-րդ կետերի համաձայն՝ ատեստավորմանը մասնակցել ցանկացողները հայտերը ներկայացնում են Կրթության կառավարման տեղեկատվական համակարգի էլեկտրոնային մատյանում (matyan.emis.am) և նույն էջում ստանում հաղորդագրություն՝ հայտն ընդունված լինելու վերաբերյալ: Նույն կարգի 5.1-ին կետով սահմանված կամ բարձրագույն կրթություն չունեցող անձը ատեստավորմանը մասնակցելու համար հայտը ներկայացնում է Կրթության կառավարման տեղեկատվական համակարգում ձևավորված հարթակում՝ էլեկտրոնային եղանակով: 
	Այս առումով նկատի ունենալով նշվածը՝ հայտնում ենք, որ Նախագծի 1-ին կետի 6-րդ ենթակետով նախատեսված կարգավորումը լրացուցիչ պարզաբանման կարիք ունի:
	
	 Հանրակրթության ոլորտի թվայնացման ծավալների ընդլայնման շրջանակում նախատեսված է emis համակարգում ուսուցչի մասնագիտական զարգացմանն ուղղված առանձին հարթակ նախատեսել և հայտերն ամբողջությամբ ընդունել այդ նպատակով ձևավորված հարթակում՝ դրանով նվազեցնելով վարչարարությունը։

	3. Նախագծի 1-ին կետի 13-րդ ենթակետով առաջարկվում է նախատեսել, որ 0-59 տոկոս արդյունք ցուցաբերած ուսուցիչը, եթե մինչև հաջորդ ատեստավորումը գտնվելու է մինչև երեք տարեկան երեխայի խնամքի համար սահմանված արձակուրդում, ապա արձակուրդից վերադառնալուց հետո, անցնելով առարկայական պարտադիր վերապատրաստում, պարտադիր մասնակցում է կազմակերպվող առաջիկա կամավոր ատեստավորմանը:
	Այս առումով նկատի ունենալով «Հանրակրթության մասին» օրենքի 26-րդ հոդվածի կարգավորումները և այն հանգամանքը, որ նույն հոդվածի 12-րդ մասի համաձայն՝ կամավոր ատեստավորումը ունի ոչ թե պարտադիր, այլ կամավոր բնույթ՝ հայտնում ենք, որ Նախագծի 1-ին կետի 13-րդ ենթակետով նախատեսված կարգավորումը լրացուցիչ պարզաբանման և վերանայման կարիք ունի:
	
	Հաշվի առնելով այն, որ ուսուցչի համար հաջորդ կամավոր ատեստավորումն աշխատանքի վերադառնալուց հետո իրականացվող գործընթաց է, որը միտված է ուսուցչի բազային գիտելիքները թարմացնելուն և կատարելագործելուն, ինչպես նաև սովորողների կրթության որակը բարձրացնելուն՝ առաջիկա կամավոր ատեստավորման իրականացման ժամանակահատվածի երկարացումն ընդունելի չէ։ Բացի այդ՝ 
սույն դրույթն ամրագրված է նաև «Հանրակրթության մասին» օրենքի 26-րդ հոդվածի 14-րդ մասով։

	4. Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին:
	
	Ընդունվել է:

	ՀՀ արդարադատության նախարարություն
	
	/27․4/18277-2025
28.04.2025

	1․ Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի ապրիլի 28-ի N 526-Ն որոշման Հավելվածի այսուհետ՝ Հավելված 1-ին կետում «կարգը» բառից հետո լրացնել «(այսուհետ՝ Կարգ)» բառերը: 
Այս առումով հարկ ենք համարում նշել, որ Հայաստանի Հանրապետության կառավարության 2022 թվականի ապրիլի 28-ի                      N 596-Ն որոշման Հավելվածի 1-ին կետում առկա չէ «կարգը» բառը, ուստի անհրաժեշտ է վերանայել Նախագծի նշված կարգավորումը։
	
	Ընդունվել է։ 



	2․ Հավելվածի 21-րդ կետի համաձայն՝ անկախ դասավանդած առարկաների քանակից՝ ուսուցիչը կարող է ատեստավորման հայտ ներկայացնել միայն մեկ առարկայից՝ իր ընտրությամբ։
Նախագծի 1-ին կետի 7-րդ ենթակետով նախատեսվում է Հավելվածի 21-րդ կետը լրացնել նոր նախադասությամբ՝ հետևյալ բովանդակությամբ. «Կազմակերպվող առաջիկա ատեստավորմանը դասավանդած այլ առարկայից կրկին դիմելու և ատեստավորումը հաղթահարելու դեպքում հավելավճարը հաշվարկվում է սույն կարգի 76-րդ և 77-րդ կետերի կարգավորումներին համապատասխան, և կրկնակի հավելավճար չի սահմանվում:»:
Գտնում ենք, որ նշված իրավակարգավորումը ունի լրացուցիչ հստակեցման կարիք, քանի որ հնարավոր է մի իրավիճակ, երբ կազմակերպվող առաջիկա ատեստավորմանը՝ դասավանդած այլ առարկայից կրկին դիմելու և ատեստավորումը հաղթահարելու դեպքում ուսուցիչը ավելի բարձր արդյունք ցուցաբերի, քան այլ առարկայից անցած ատեստավորման ընթացքում։ Այդ հիմքով՝ Հավելվածի 76-րդ կետի համաձայն, նա կարող է ակնկալել ավելի բարձր հավելավճար։ Ուստի, տվյալ դեպքում առաջարկում ենք վերանայել նշված կարգավորումը այնպես, որ հստակ պարզ դառնա՝ այս իրավիճակում կրկնակի հավելավճար չի սահմանվում, այլ իրականացվում է հավելավճարի վերանայում՝ համաձայն սույն կարգի 76-րդ և 77-րդ կետերի։
	
	Չի ընդունվել։
Կարգավորվում է կարգի 77-րդ և նախագծի 79․1-րդ կետերով։


	3․ Նախագծի 1-ին կետի 8-րդ ենթակետով նախատեսվում է Հավելվածի 22-րդ կետը շարադրել հետևյալ խմբագրությամբ․
«2025 թվականի նոյեմբերի 1-ից հետո կամավոր ատեստավորման հայտը ներկայացվում է էլեկտրոնային եղանակով՝ «Կրթական տեխնոլոգիաների ազգային կենտրոն» (ԿՏԱԿ) պետական ոչ առևտրային կազմակերպության կողմից վարվող կրթության կառավարման տեղեկատվական համակարգում այդ նպատակով ձևավորված հարթակում: Հայտերի ներկայացման վերջնաժամկետը լրանալուց հետո ինքնաշխատ եղանակով ձևավորվում են հայտ ներկայացրած ուսուցիչների ցուցակները: Ատեստավորման նպատակով հայտ ներկայացրած մասնակիցների՝ ինքնաշխատ եղանակով ձևավորված ցուցակները հասանելի են նաև ԳԹԿ-ին։»։
 Մինչդեռ հավելվածի 19-րդ կետի համաձայն՝
Ատեստավորմանը մասնակցել ցանկացողները հայտերը ներկայացնում են Կրթության կառավարման տեղեկատվական համակարգի էլեկտրոնային մատյանում (matyan.emis.am) և նույն էջում ստանում հաղորդագրություն՝ հայտն ընդունված լինելու վերաբերյալ:
Հավելվածի գործող վերոնշյալ կարգավորման և Նախագծով նախատեսվող վերոնշյալ փոփոխության համադրման արդյունքում պարզ է դառնում, որ դրանց միջև առկա է հակասություն՝ ատեստավորմանը մասնակցել ցանկացողների հայտերի ներկայացման հարթակի հետ կապված։ Ակնհայտ է, որ վերոնշյալ երկու հարթակները նույնը չեն, ուստի ղեկավարվելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ «Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները», անհրաժեշտ է վերանայել Նախագծի վերոնշյալ կարգավորումը։
	
	Չի ընդունվել։
Այստեղ հակասություն առկա չէ։ Կարևոր է «այդ նպատակով» ստեղծված բառակապակցությունը։ Վարչապետի հանձնարարականի համաձայն ոլորտային թվայնացման ընդլայնման շրջանակներում նախատեսվում է ի թիվս մի շարք ուղղությունների՝ հանրակրթության ոլորտի կամավոր, ինչպես նաև հերթական ատեստավորման համար ստեղծել առանձին հարթակ, և այս դեպքում խոսքն այդ հարթակի մասին է։

	Միաժամանակ անհրաժեշտ է նոր խմբագրությամբ շարադրվող Հավելվածի 22-րդ կետից առաջ լրացնել «22․» թիվը, ինչպես նաև հանել Նախագծի 1-ին կետի 20-րդ ենթակետում «ենթակայության» բառից հետո նշված ստորակետը։
	
	Ընդունվել է։

	4․ Նախագծի 1-ին կետի 14-րդ ենթակետով նախատեսվում է Հավելվածի 63-րդ կետը շարադրել հետևյալ խմբագրությամբ.
 «63. Էլեկտրոնային թեստավորման դեպքում արդյունքի մասին ամփոփաթերթը ստանալուց հետո, իսկ թղթային եղանակով ատեստավորման դեպքում՝ ԳԹԿ-ի կայքէջում արդյունքները հրապարակելուց հետո ատեստավորման արդյունքի հետ անհամաձայնության դեպքում մասնակիցը 24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ԳԹԿ-ին: Թեստի կամ համակարգչի տեխնիկական բնույթի խնդրի առկայության դեպքում մասնակցի ներկայացրած բողոքը ստանալուց հետո մեկ ժամվա ընթացքում արձանագրվում և պարզաբանվում է:»:
Գտնում ենք, որ Նախագծի նշված կարգավորումը ունի լրացուցիչ հստակեցման կարիք, մասնավորապես՝ նշված կարգավորումից պարզ չի դառնում, թե ինչն է արձանագրվում և ինչ եղանակով, ինչպես նաև անհասկանալի է պարզաբանման մանրամասները, մասնավորապես՝ ինչպես և ինչ կարգով է իրականացվում պարզաբանումը։ Ուստի, գտնում ենք, որ սույն կարգավորումը ունի լրամշակման և հստակեցման կարիք ունի։
	
	Ընդունվել է։
Էլեկտրոնային եղանակով թեստավորման անցկացման ընթացքում և դրանից հետո կան իրավիճակներ, երբ առաջանում են խնդիրներ, որոնք բովանդակային բնույթի չեն, և անհրաժեշտություն է առաջանում դրանք պարզաբանելու։ Հստակեցվում է, որ այն կիրականացվի բանավոր կերպով։


	5․ Նախագծի 1-ին կետի 22-րդ ենթակետով նախատեսվում է Հավելվածը լրացնել նոր 77․2 կետով հետևյալ բովանդակությամբ․
«77.2. 0-59 տոկոս արդյունք ցուցաբերած ուսուցիչը, եթե մինչև հաջորդ ատեստավորումը գտնվելու է մինչև երեք տարեկան երեխայի խնամքի համար սահմանված արձակուրդում, ապա արձակուրդից վերադառնալուց հետո, անցնելով առարկայական պարտադիր վերապատրաստում, պարտադիր մասնակցում է կազմակերպվող առաջիկա կամավոր ատեստավորմանը:»:
 Նախագծի նշված կարգավորումը անհրաժեշտ է համապատասխանեցնել «Հանրակրթության մասին» օրենքի 26-րդ հոդվածի 10-րդ մասի դրույթներին, որոնց համաձայն՝ հղի և մինչև երեք տարեկան երեխայի խնամքի համար արձակուրդում գտնվող ուսուցիչը հերթական ատեստավորման ենթակա է արձակուրդից վերադառնալուց ոչ շուտ, քան մեկ տարի հետո, եթե նա ավելի վաղ ատեստավորվելու հայտ չի ներկայացրել:
	
	Չի ընդունվել։
Այս դիտարկումը վերաբերում է հերթական ատեստավորմանը:


	ՀՀ վարչապետի աշխատակազմ
	
	02/11/18421-2025
06.06.2025


	1. Նախագծի 1-ին կետի՝
1)  2-րդ ենթակետով որոշման հավելվածի 5.1-ին կետում լրացումն անհրաժեշտ է կատարել ոչ թե «և հավելավճարի տրամադրման» բառերից, այլ «տրամադրման» բառից հետո, ինչպես նաև հանել «և ստորակետ կետադրական նշանը» բառերը՝ ստորակետը դնելով «փոփոխության» բառից հետո,
	
	Ընդունվել է մասամբ։
Ստորակետը պետք է դրվի «տրամադրման» բառից հետո։
 


	2) 5-րդ ենթակետով որոշման հավելվածի 9-րդ կետում առաջարկվող փոփոխություններն անհրաժեշտ է հստակեցնել՝ մասնավորապես նկատի ունենալով, որ՝ 
ա. ենթակետի «ա» պարբերությունում առկա են անճշտություններ (որոշման հավելվածի 9-րդ կետում ստորակետը դրված է «Գերմաներեն» բառից հետո, մինչդեռ նախագծում այն չակերտների մեջ է, իսկ «Հայոց եկեղեցու պատմություն, «Ինֆորմատիկա»    (տարրական դասարանից սկսած՝» բառերը և փակագիծը հանելուց հետո պահպանվում է «Թվային գրագիտություն և համակարգչային գիտություն» բառերից հետո եղած փակագիծը): Նաև  պարզաբանման ենթակա է, թե «և փակագիծը» ձևակերպման տակ ինչ է նկատի առնվում,
	
	Ընդունվել է։


	բ. «բ» պարբերությունում ավելորդ են «և ստորակետ կետադրական նշանը» բառերը, քանի որ «, դասվարների» բառից առաջ ստորակետն արդեն իսկ առկա է,
	
	Չի ընդունվել։
Խոսքը ստորակետ կետադրական նշանը հանելու մասին է։


	3) 6-րդ ենթակետով որոշման հավելվածի նոր խմբագրությամբ շարադրվող 12-րդ կետում բացակայում է կետի համարը,
	
	Ընդունվել է։


	4) 8-րդ ենթակետով որոշման հավելվածի նոր խմբագրությամբ շարադրվող 22-րդ կետի համարը պետք է ներառվի կետի շարադրանքում,
	
	Ընդունվել է։


	5) 17-րդ ենթակետով որոշման հավելվածի 65-րդ կետում կատարվող լրացումը լրացուցիչ քննարկման կարիք ունի (առանց «հանձնաժողովի անդամների» բառերը լրացնելու էլ ակնհայտ է, որ խոսքը հանձնաժողովի քվեարկության մասին է),
	
	Չի ընդունվել։
Քանի որ հարցը բողոքի քննարկման արդյունքի մասին է, տարըմբռնումներից խուսափելու նպատակով անհրաժեշտ է 
[bookmark: _GoBack]«հանձնաժողովի անդամների» բառերի շեշտադրումը։

	6) 18-րդ ենթակետով որոշման հավելվածի 66-րդ կետում կատարվող լրացումն անհրաժեշտ է նախատեսել ոչ թե «վերաբերյալ դիմումները» բառերից, այլ «վերաբերյալ» բառից առաջ կամ «սխալների» բառից հետո,
	
	Ընդունվել է։


	7) 24-25-րդ ենթակետերի կարգավորումների միջև առկա է հակասություն: Այսպես, 25-րդ ենթակետով առաջարկվում է  հավելվածի 78-րդ կետից հանել «Վերաատեստավորումը չանցած ուսուցիչը, բացառությամբ սույն կարգի 78․1-ին կետով սահմանված դեպքի, ազատվում է զբաղեցրած պաշտոնից՝ համաձայն «Հանրակրթության մասին» օրենքի 26-րդ հոդվածի 13-րդ մասի:» բառերը, մինչդեռ 24-րդ ենթակետով հավելվածի 78-րդ կետում «4-րդ մասի» և «13-րդ մասի» բառերը փոխարինվել են «14-րդ մասի» բառերով:
	
	Ընդունվել է։






